
Nafarroako Gobernuak 2005ean ikuskatuak izan ziren etxebizitza babestuen 100 esleipendun ikuskatzen ari da
Ingurumen, Lurraldearen Antolamendu eta Etxebizitza Departamentuak 2003-2006 urteetan 12.000 etxebizitza babestu kalifikatu ditu

Ostirala, 2007ko urtarrilaren 19a.  Ingurumen, Lurraldearen Antolamendu eta Etxebizitza kontseilariak, José Andrés Burguete Torresek, gaur goizean etxebizitza babestuan etxebizitza babestuen kalifikazioari, etxebizitzak zaharberritzeko egindako inbertsioei eta Nafarroako Gobernua etxebizitza babestuen okupazioan iruzurrak ekiditeko egiten ari den ikuskapenei buruzko datuak eman ditu. Zehazki, kontseilariak 2006an "bigarren ikuskapen" bat egiten hasiak direla esan du. Ikuskapenak 2005ean etxebizitza babestua ohiko bizitokia ez zela eta bertan ez zela bizi argi utzi zuten 100 esleipenduni egiten ari zaie.

Burguete kontseilariak Etxebizitza eta Lurraldearen Antolamenduko zuzendari nagusiarekin, Jesús Javier Ascunce Elizagarekin, batera "errekor historikotzat" hartu du egungo legealditik 2006ko abendu arte guztira 12.113 etxebizitza babestu kalifikatu izana. "2006an kalifikatu ziren 3.012 etxebizitzei, egokiak ez ziren etxebizitzak zituzten familiei etxebizitza egokia emateko erosi zituzten 70 etxebizitza gehitu behar zaizkie, eta baita integrazio sozialaren atalean eman ziren 54 etxebizitza ere; beraz, azken urtean, guztira 3.136 etxebizitza eskaini zaizkie eskatzaileei", esan du Ingurumen, Lurraldearen Antolamendu eta Etxebizitza kontseilariak.

Kontseilariaren arabera, "datu horiek legealdian urteko 3.000 etxebizitza baino gehiago kalifikatzeko hartutako konpromisoa indartzen du, zifrek berek Nafarroako Gobernuak gai horretan izan duen jokaera bermatzen dutelarik". José Andrés Burguetek gogorarazi du 1999-2002 aldian babestutako etxebizitza kalifikatuen kopurua 4.927koa izan zela; 1995 eta 1998 bitartean 8.631 izan ziren; 1991 eta 1994 bitartean 8.232 kalifikatu ziren; eta 1987 eta 1990 urteetan kopurua 7.253ra igo zen. Kontseilariak estatistika horiek "azken lau urteotan lortutako emaitzen garrantzia nabarmentzen" dutela adierazi du.
Etxebizitza babestuen esleipenaren kontrola ikus-onetsien bidez: etxebizitza babestuak antolatzeko ekintza guztiak ikus-onetsi administratiboaren menpe daude. Ikus-onetsia etxebizitza babestu bat eskuratzeko baldintza legalak betetzeko eta baremoa ondo aplikatzeko Administrazioak egiten duen kontrola da. Halaber, dagozkien laguntza publikoen kopuruaren azterketa dakar. 

2006an, etxebizitza babestuen esleipen ikus-onetsia 120 kasutan ukatu da, hautaketa prozesuan esleipendunak izanik ere, ikuskapenaren azken fasean beste etxebizitza baten jabe zirela edo diru-sarreren baldintzak betetzen ez zituztela antzeman baitzen. Halaber, epe berean 71 kasu antzeman dituzte diru-laguntza ukatu zaizkienak.

Ohiko bizitokia eta bertan bizi denaren kontrola: Ingurumen, Lurraldearen Antolamendu eta Etxebizitza Departamentuko Kudeaketa Ekonomikoaren eta Plangintzaren Atalak etxebizitza babestuetan ohiko bizitokia den eta bertan bizi diren jakiteko kontrolak egiten ditu, ur, gas eta elektrizitatearen kontsumoaren bidez. Kontutan hartzen diren beste datu batzuk dira posta hartzen den, bankuaren jakinarazpenak, errentaren aitorpena, eta baita Administrazioak eskatutako frogapenak errazteko esleipendunaren ukapena.
2003an, 229 bizitoki-kontrol egin ziren; 2004an, 517; 2005ean, 505; eta 2006an 600 kontrol egin ziren. 2003-2006 aldian egin ziren 1.851 kontroletatik, 173 espediente zigortzaile hasi zituzten; horietatik 27 tramitean daude, 124k zigorra izan dute eta 21 artxibatuak izan dira.
2006an "bigarren ikuskapena" egiten hasi dira 2005ean ohiko bizitokia ez zutela eta bertan ez zirela bizi argi utzi zuten kasuak ikuskatzeko. Horrela, Etxebizitza Departamentuak 100 espediente ireki ditu eta gaur egun proba fasean daude beren behin-betiko erabakiaren aurretik.

Atal horretan gogorarazi behar da, Etxebizitzari babes publikoa emateko ekainaren 24ko 8/2004 Foru Legearen 33.1 artikuluak hitzez hitz dioenez: "Jabetzaren funtzio soziala ez betetzeagatiko nahitaezko desjabetze arrazoitzat hartu ahal izanen da etxebizitza babestuak benetan bizileku ohiko eta iraunkor gisa erabiltzeko hiru aldiz segidan errekeritu eta ez erantzutea".
Zaharberritze babestuan diru-laguntza onartuak: Burguete kontseilariak esan duenez, "etxebizitzen zaharberritze babestuarekin erlazionatutako datuen igoerak esan nahi du asko direla beren etxebizitzak bizitze-baldintza hobeagotara egokitzeko baliabide hauek erabiltzen dituzten herritarrak".
2003-2006 aldian, guztira 20.221 etxebizitzari lotutako 4.594 espediente tramitatu dira, diru-laguntzak 80.222.494 eurotara igoz. Urteko banaketa honakoa izan da: 14.369.095 euro 2003an; 19.887.840 euro 2004an; 20.117.354 euro 2005ean; 25.788.203 euro 2006an. Nabarmendu behar da 1999-2002 urteetan, diru-laguntza izan zuten etxebizitzak 14.335 izan zirela, 47.058.582 euroko aurrekontu inbertsioarekin.
Diru-laguntzen kapituluan bi atal bereizten dira: oztopoak kentzea eta lehentasunezko zaharberritze guneak.

Oztopoak kentzeko diru-laguntzak: batez ere igogailuak jartzeko eta igogailurako sarrera kalearen maila berean jartzeko atariak egokitzeko dira; horrela, zaharren eta minusbaliotasuna duten bizilagunei sarrera errazten zaie. 2003-2006 urteetan diru-laguntza horiek 11.137 etxebizitzetarako izan dira eta bere aurrekontua 39.775.206 eurokoa izan zen, ondorengo eran banatuta: 2003an, 6.360.624 euro; 2004an, 9.603.464 euro; 2005ean, 10.170.760 euro; eta 2006an, 13.640.358 euro.
Lehentasunezko zaharberritze guneei diru-laguntzak: horrela deitzen dira laguntzak hauek jasotzen dituzten 7 "parte zaharrak"; horiek Iruña, Lizarra, Tafalla, Tutera, Viana, Corella eta Cintruénigon daude. Diru-laguntzak 13.134.706 eurokoak izan dira, 1.375 etxebizitzatan banatuak. Diru-laguntza horiek lortzeko, zaharberritu nahi den etxebizitzak 50 urte baino gehiago izan behar ditu, dagokion udalak Barne Berrikuntzarako Plan Berezia onartua izan behar du eta eskatzailearen diru-sarrerak IPREM 3,5 bider baxuagoak izan behar dute. Diru-laguntza inbertsioaren %40era iristen da. 

